KJARASAMNINGUR

milli

Norðurorku hf.
og

Kjalar – stéttarfélags starfsmanna í almannaþjónustu og 
Einingar - Iðju
1. gr.

Síðast gildandi kjarasamningur framlengist til 31. janúar 2014 með þeim breytingum og fyrirvörum sem greinir í samningi þessum. 

2. gr.

Við samþykkt samnings þessa greiðist sérstök eingreiðsla, kr. 50.000, hverjum starfsmanni í fullu starfi sem er við störf í maí og miðast greiðslan við fullt starf í mánuðunum mars - maí. Starfsmenn sem létu af störfum í apríl fá hlutfallslega greiðslu miðað við starfstíma í mars og apríl. Starfsmenn sem hófu störf í apríl eða fyrstu fimm dagana í maí og eru í starfi í maí fá hlutfallslega greiðslu miðað við starfstíma í apríl og maí. Starfsmenn í hlutastarfi fá greitt hlutfallslega miðað við starfshlutfall. Greiðslan skal innt af hendi eigi síðar en 15. júlí 2011.
3. gr.

Laun hækka sem hér segir: 

1.6. 2011: 
4,25%.

1.2. 2012: 
3,5%.

1.2. 2013: 
3,25%.

Aðrir kjaratengdir liðir taka sömu breytingum hlutfallslega á sömu dagsetningum, nema annað sé sérstaklega tilgreint í samningnum.  Að öðru leyti vísast til bókunar með samningi þessum.
4. gr.
Desember- og orlofsuppbót

Desemberuppbót miðað við fullt starf er:

Á árinu 2011 kr. 75.100.
Á árinu 2012 kr. 77.700.
Á árinu 2013 kr. 80.300.

Orlofsuppbót miðað við fullt starf er: 

Á orlofsárinu sem hefst 1. maí 2011 kr. 26.900.
Á orlofsárinu sem hefst 1. maí 2012 kr. 27.800.
Á orlofsárinu sem hefst 1. maí 2013 kr. 28.700.
Sérstakt álag á orlofs- og desemberuppbót 2011

Á árinu 2011 greiðist sérstakt álag á orlofsuppbót, kr. 10.000. 

Á árinu 2011 greiðist sérstakt álag á desemberuppbót, kr. 15.000.

5. gr.
Ýmis ákvæði

Eftirtalin ákvæði úr kjarasamningi SA og aðildarsamtaka ASÍ dags. 5. maí 2011 og SA Starfsgreinasambandsins verði hluti samnings þessa:
Bókanir úr samningi SA og ASÍ

Ólaunaðir frídar á ferðum:

Þurfi starfsmaður að ósk fyrirtækis að feraðst milli landa á ólaunuðum frídögum, skal hann þegar heim er komið fá frí sem samsvarar 8 dagvinnuklukkustundum fyrir hvern frídag sem þannig glatasst, enda hafi ekki verið tekið tilliti til þess við ákvörðun launa. Um töku þessara frídaga fer með sama hætti og ákveðið er í kaflanum um lágmarkshvíld og frítöku.
Greiðsla yfirvinnu með frítöku:
Frí í stað yfirvinnu:

Heimilt er með samkomulagi  starfsmanns og atvinnurekanda, að safna frídögum vegna yfirvinnu, á þann hátt að yfirvinnutímar komi til uppsöfnunar og frítöku á dagvinnutímabili en munur dagvinnu- og yfirvinnutímakaups er greitt við næstu reglulegu útborun eða komi í heild til uppsöfnunar og frítöku á dagvinnutímabili. Verðgildi unninna yfirvinnutíma skal lagt til grundvallar.  Samkomulag skal vera um frítöku. Frítökuréttur skv. framansögðu sem ekki hefur verið nýttur fyrir 1. maí ár hvert eða við starfslok, skal greiddur út m.v. verðgildi dagvinnustunda á greiðsludegi. Samkomulag skal vera um frítöku og hún skipulögð þannig að sem minnst röskun verði á starfsemi.

Bókun úr kjarasamningi SA og Starfsgreinasambandsins
Endurmenntun bílstjóra og tækjamanna

Það er sameiginlegur skilningur samningsaðila að grein 16.8 í aðalkjarasamningi SA og SGS um námskeið gildi fyrir allt nám sem bílstjóri eða tækjamaður þarf að sækja til að viðhalda réttindum sínum.  

Að öðru leyti munu aðilar fara yfir önnur ákvæði í kjarasamningi ASÍ og SA og færa inn í kjarasamning aðila eftir því sem við á.
6. gr.
Orlof

Orlofsákvæði samningsins verði samræmd þannig að frá og með 1. maí 2012 falli allir starfsmenn NO undir ákvæði 1. mgr. gr. 4.1.2 og 1. mgr. gr. 4.2.1 í fylgiskjali 1 og breytist ávinnsla orlofslauna frá þeim tíma. Koma þau ákvæði í stað gr. 4.1.2.1 og 4.1.2.2 í kjarasamningi. Frá sama tíma falla brott önnur ákvæði um orlof í fylgiskjali 1.
7. gr.
Samningsforsendur
Verði gerðar breytingar á samningsákvæðum eða samningstíma á grundvelli forsenduákvæðis í kjarasamningum SA og aðildarsamtaka ASÍ, dags. 5. maí 2011, skal það sama gilda um samning þennan.
8. gr.
Afgreiðsla kjarasamnings
Tilkynna skal um afgreiðslu kjarasamninga fyrir kl. 14:00 þriðjudaginn 12. júlí. 

Akureyri, 24. júní 2011,
	f.h. Kjalar

Bókun með kjarasamningi
Norðurorku hf. við Kjöl og Einingu Iðju 24. júní 2011

Í almennum forsendum kjarasamninga er gengið út frá því að kostnaðaráhrif á samningstímabilinu frá mjðju ári 2011 til loka janúar 2014 sé um 11,41% (% hækkanir koma í áföngum 4.25% þann 1.6. 2011, 3,5% þann 1.2. 2012 og 3,25 þann 1.2. 2013).  Auk þessara almennu hækkunar er einnig gert ráð fyrir sérstökum aðgerðum til að hækka lægstu laun sem m.a. fela í sér að laun hækki að lágmarki um tiltekna krónutölu á ofangreindum dagsetningum, þ.e. um kr. 12.000 þann 1.6 2011, um kr. 11.000 þann 1.2.2012 og kr. 11.000 þann 1.2. 2013 eða í heild að lágmarki kr. 34.000.

Hjá Norðurorku hf. er samsett launakerfi sem m.a. felur í sér að ofan á grunnlaun flestra þeirra starfsmanna sem kjarasamningur þessi tekur til greiðast einingar sem eru að hluta til greiðsla fyrir dagvinnu viðkomandi starfsmanna.  Norðurorka hefur í viðaukum við ráðningarsamninga skuldbundið sig til þess að hluti þessara viðbótarkjara sé ekki skerðanleg nema til komi uppsögn á ráðningarsamningnum.  Af þessum sökum er það ein af forsendum fyrir mati á því hvort % hækkun kemur á laun eða krónutala að tillit sé tekið til helmings þeirra eininga sem umræddir starfsmenn eru með.  Er samkomulag um þessa niðurstöðu með samningsaðilum. 

Í ljósi þess að umræddar einingar eru bundnar við ráðningarsamband en ekki kjarasamning er jafnframt samkomulag um að með bókun þessari lýsi Norðurorka hf. því yfir að ekki muni koma til neinna breytinga einingum á gildistíma kjarasamningsins, sbr. þó það sem segir um nýja launatöflu hér á eftir.

Aðilar að kjarasamningnum, Norðurorka hf. annars vegar og Kjölur og Eining Iðja hins vegar, eru sammála um að taka upp viðræður um nýja launatöflu sem taki gildi frá 1. febrúar árið 2012 út frá grunni dagvinnulauna að viðbættum helmingi eininga þar sem það á við og liggur til grunvallar þessum samningi. Samhliða gerð nýrrar launatöflu verður röðun starfsheita í töflu endurskoðuð til samræmis.

Náist ekki samkomulag um nýja launatöflu fyrir 1. febrúar árið 2012 lýsir Norðurorka því yfir að ofangreindar einingar verði lagðar til grundvallar í þeim kjaraviðræðum sem upp verða teknar fyrir lok gildistíma kjarasamningsins.

